
Ш Е Ш І М

ҚАЗАҚСТАН   РЕСПУБЛИКАСЫ   АТЫНАН

2015 жылғы 23 маусым




Сарыағаш қаласы

Оңтүстік Қазақстан облысы, Сарыағаш аудандық соты құрамында төрағалық етушi судья Н.Жұмабаев, хатшылықта С.Усманованың отыруында, аудан прокурорының көмекшісі К.Жиенбековтің, адвокаттар С.Аблаевтің, Р.Курманбайдың, талапкер Н.Беласардың, жауапкерлер К.Кусановтың, үшінші жақ А.Кусанованың қатысуларымен сот мәжілісі залында ашық сот отырысында талапкер Нұрбек Оразбайұлы Беласардың жауапкерлер Келесбай Ералханұлы Кусановқа, Ардақ Курбановна Пулатованы, Бексултан Келесбайұлы Кусановты басқа үй-жай берместен мәжбүрлеп шығару және өзін тұрғын үйге кіргізу  туралы азаматтық ісін қарап,

А Н Ы Қ Т А Д Ы:


Талапкер Н.Беласар сотқа талап арыз беріп, онда Сарыағаш қаласы, Самал-3 мөлтек ауданы, Куттыбеков көшесі №44 тұрғын үйді 24 сәуір 2010 жылы сату-сатып алу келісім шарт негізінде сатып алғанын. Сарыағаш аудандық Әділет басқармасын өз атында тіркеуде тұрғанын. Тұрғын үйдің орналасқан жер учаскесін жеке меншік құқығымен пайдалануға өзіне берілгенін, осы келісім шарт негізінде 2014 жылы 14 мамырда жер учаскесіне жеке меншік құқығын беретін, кадастрлық № 19-306-012-568 анды мемлекеттік акт алғанын. Өзінің бұл тұрғын үйді 2010 жылы Кусанова Лаура Келесбайқызы екеуі заңды некеде тұрған кездерінде сатып алғандарын. 2014 жылы Л.Кусановамен мінездері жараспай некеден заңды түрде 2014 жылы сот шешімімен бұзылғандарын. Қазіргі таңда бұл үйде А.Кусанованың әке-шешелері және інісі тұратындарын, жауапкерлерге өзі бірнеше рет ауызша ескерту жасағанын көрсетіп, алайда жауапкерлер өз үйіне кіргізбейтінін. Сондықтан соттан жауапкерлер Келесбай Ералханұлы Кусановқа, Ардақ Курбановна Пулатованы, Бексултан Келесбайұлы Кусановты басқа үй-жай берместен мәжбүрлеп шығаруды және өзін осы тұрғын үйге кіргізуді  сұраған.


Талапкер Беласар Нурбек сот отырысында талап арызды қуаттап, Сарыағаш қаласы, Самал-3 мөлтек ауданы, Куттыбеков көшесі №44 тұрғын үйді 24 сәуір 201 жылы сату-сатып алу келісім шарт негізінде сатып алғанын. Сарыағаш аудандық Әділет басқармасын өз атында тіркеуде тұрғанын. Қазіргі таңда өз үйіне көшіп келейін десе, жауапкерлер түрғын үйді өз еріктерімен босатпай отырғандарын айтып талап арызды қанағаттандыруды сұрады.

Жауапкер К.Кусанов өз жауабында бұл тұрғын үйді талапкер Н.Беласар мен қызы Л.Кусанова 2010 жылы некеде тұрған кезде бірге сатып алғанын. Осы тұрғын үйге 2010 жылы талапкердің келісімімен көшіп келгенін. Сол жылдан бері талапкермен бірге 2014 жылға дейін бірге бір отбасы болып тұрғандарын, осы үйдің барлық коммуналдық төлемдерін және басқада жөндеу жұмыстарының шығындарын сондайақ банктегі төлемдерін өзі төлеп келгендерін. Осы аталған үйде қызы Куасанова Лаураның үлесі барын, өздері сол қызын рұқсатымен тұрып келетіндерін, Қазіргі таңда талапкер Н.Беласардың балалардың баратын үй жайы жоқ екенін, сондықтан тұрғын үйден шығару туралы талап арызды мойындмайтынын. Ал талапкердің осы аталған үйге кіргізу туралы бөлігіне қарсы емес екенін айтып көрсетті. 

Жауапкерлер Пулатова Ардақ Курбановна мен Кусанов Бексултан Келесбайұлы сот отырысында өздерінің қатысуысыз қарауды сұрады.

Сот отырысында үшінші жақ Кусанова Лаура Келесбайқызы, өз жауабында бұл аталған тұрғын үйді 2010 жылы Н.Беласармен заңды некеде тұрған кездерінде Сарыағаш қаласы, Самал-3 мөлтек ауданы, Куттыбеков көшесі №44 тұрғын үйді 24 сәуір 2010 жылы сату-сатып алу келісім шарт негізінде сатып алғандарын, тұрғын үйді сатып алған кезде талапкер Н.Беласардың келісімімен өзінің ата-анасын және бауырларын осы тұрғын үйге өз еркімен кіргізгенін. Сонымен қатар жауапкерлер осы даулы үйде тіркеуде 2011 жылдан бері тұратындарын. Осы тұрғын үйдің барлық коммуналдық төлемдерін және жөндеулерін ата-анасы  төлеп келетіндерін. Сонымен қатар Н.Беласардың осы түрғын үйге кіріп тұруға қарсылықтары жоқ екенін айтып көрсетті. 

Сот, тараптардың уәждерін тыңдап, іс құжаттарын зерттеп, ұсынылған дәлелдемелерге олардың жиынтығы негізінде ішкі нанымы бойынша баға бере отырып, талап арыз мына төмендегідей негіздермен қанағаттандыруға жатады деп санайды: 

Қазақстан Республикасы Азаматтық Кодексінің 188-бабының 1-бөлімінде көрсетілгендей меншік құқығы - субъектінің заң құжаттары арқылы танылатын және қорғалатын өзіне тиесілі мүлікті өз қалауынша иелену, пайдалану және оған билік ету құқығы болып табылады.

Қазақстан Республикасы «Жер кодексінің» 22-бабы 3-бөлігінің 1-тармағына және 43-бабының 9-бөлігіне сәйкес, жер учаскесіне жеке меншік құқығы, жер ресурстарын басқару жөніндегі аумақтық органдар актілерінің негізінде туындайды.

Сонымен бірге, Қазақстан Республикасы Жер кодексінің 25-бабында егер осы Кодексте және Қазақстан Республикасының өзге де заң актiлерiнде өзгеше көзделмесе, жер учаскесiнiң меншiк иесi мемлекеттiк органдардың қандай да бiр рұқсатын алмай, жер учаскесiн өз қалауынша иелену, пайдалану және оған билiк ету құқығын жүзеге асырады деп көрсетілген.

Іс бойынша зерттелген құжаттардан анықталғандай, Сарыағаш қаласы, Куттыбеков көшесі №44 тұрғын үйді Л.Кусанова екеуі 24 сәуір 2010 жылы сату-сатып алу келісім шарт негізінде сатып алғанын. Сарыағаш аудандық Әділет басқармасын өз атында тіркеуде тұрғанын. Тұрғын үйдің орналасқан жер учаскесін жеке меншік құқығымен пайдалануға өзіне берілгенін, осы келісім шарт негізінде 2014 жылы 14 мамырда жер учаскесіне жеке меншік құқығын беретін, кадастрлық № 19-306-012-568 анды мемлекеттік акт алғанын. 

Талапкер, осы сатып алынған тұрғын үйдің құжаттары Сарыағаш аудандық Әділет басқармасында өз атында тіркеуде тұрғанын. 
Сонымен қатар талапкер Н.Беласар Сарыағаш қаласы, Куттыбеков көшесі №44 тұрғын үйді Л.Кусанова екеуі 24 сәуір 2010 жылы сату-сатып алу келісім шарт негізінде сатып алғанын анықталған. 
Қазақстан Республикасының «Неке және отбасы туралы» заңының 32-бабы 1-бөлімінде ерлі-зайыптылар некеде тұрған кезде жинаған мүлік олардың бірлескен ортақ меншігі болып табылады.

Қазақстан Республикасының Тұрғын үй қатынастар туралы заңының 3-тарауының 22-бабына сәйкес, меншік иесінің өзіне тиесілі тұрғын үйіне өзі қоныстандырған отбасының мүшелері, егер оларды қоныстандыру кезінде өзгеше екертілмеген болса, тұрғын үйді онымен бірдей өздерінің кәмелетке толмаған балаларын тұрғызуға құқылы. Отбасының басқа мүшелерін тұрғызуға меншік иесінің келісімімен ғана жол беріледі деп көрсетілген.
Яғни бұл даулы болып отырған тұрғын үй жауапкерлер К.Кусановтардың қызы Л.Кусанованың ½ бөлігі болып табылатыны, жауапкерлер К.Кусановқа, А.Пулатоваға, Б.Кусановқа талапкер Н.Беласар 2010 жылы өз еркімен Сарыағаш қаласы, Куттыбеков көшесі №44 тұрғын үйге кіруге өзі келісім берген, сонымен қатар жауапкерлер 2010 жылдан бері от басы мүшесі болып бірге тұрғандарын. 

Осыған орай, сот талапкер Н.Беласардың жауапкерлер К.Кусановты, А.Пулатованы, Б.Кусановты тұрғын үйден шығару туралы талабын негізсіз деп табады.

Себебі, Сарыағаш қаласы, Куттыбеков көшесі №44 тұрғын үйді жауапкерледің қызы Л.Кусанованың үлесі бар..  

Істің мұндай тұрғысында сот талапкер Н.Беласардың талап арызы ішін-ара  қанағаттандыруға жатады деп табады. 

          Жоғарыдағылардың негізінде, Қазақстан Республикасы Азаматтық іс жүргізу кодексінің 217, 221-баптарын басшылыққа алып, сот

Ш Е Ш І М    Е Т Т І :

Талапкер Нұрбек Оразбайұлы Беласардың талап арызы ішін-ара қанағаттандырылсын.

Талапкер Нұрбек Оразбайұлы Беласардың өзін Сарыағаш қаласы, Самал-3 мөлтек ауданы, Куттыбеков көшесі №44 тұрғын  үйге кіргізу туралы бөлігі қанағаттандырылсын.

Жауапкерлер Келесбай Ералханұлы Кусановқа, Ардақ Курбановна Пулатованы, Бексултан Келесбайұлы Кусановты Сарыағаш қаласы, Самал-3 мөлтек ауданы, Куттыбеков көшесі №44 тұрғын  үйден басқа үй-жай берместен мәжбүрлеп шығару туралы бөлігінен бас тартылсын.

Шешімге наразы тарап шешім көшірмесі табыс етілген күннен бастап он бес күн ішінде Сарыағаш аудандық соты арқылы Оңтүстік Қазақстан облыстық сотының азаматтық және әкімшілік істер жөніндегі апелляциялық сот алқасына шағым беруге, наразылық келтіруге құқылы екендері түсіндірілсін. 

Судья


 

қ о л ы                  
Н. Жұмабаева

Көшірмесі дұрыс, судья                         


Н. Жұмабаева






Анықтама

Шешім заңды күшіне енген жоқ.

Берілген күні “___” ___________2015 жыл.

Шешім “___” _______ 2015 жылы заңды күшіне енді.

Судья:
                              
      
Н. Жұмабаева

Берілген күні “___” ___________2015 жыл.
